
«Գնման պայմանագրում փոփոխություն կատարելու թույլտվություն 
տալու մասին»  ՀՀ կառավարության որոշման նախագծի

1. Անհրաժեշտությունը
ՀՀ ոստիկանության և «Գոհարիկ» սահմանափակ պատասխանատվությամբ ընկերության միջև 2016 թվականի հուլիսի 27-ին կնքվել է «Պետության կարիքների համար կապալային աշխատանքների կատարման գնման» N ՀՀ ԿԱ Ո-ՄԵԱՊՁԲ-ՇԻՆ/2016/Գ/ՃՈ ծածկագրով պայմանագիրը, որով կապալառու «Գոհարիկ» ՍՊԸ-ն պարտավորվել է  իրականացնել ՀՀ ոստիկանության Շիրակի մարզային վարչության Կումայրիի ոստիկանության բաժնի, Ճանապարհային ոստիկանության Շիրակի մարզային ՀՔԲ-ի, Շիրակի մարզային ՃՈ-ի, Պետական պահպանության գլխավոր վարչության Գյումրիի պահպանության բաժնին հատկացված շենքի կապիտալ (ընդհանուր) շինարարական աշխատանքները:      
Համաձայն պայմանագրի թիվ 2 հավելվածով  հաստատված  օրացուցային գրաֆիկի՝ նշված աշխատանքների առաջին մասը (475 369 000 ՀՀ դրամ արժողությամբ) կատարվել է սահմանված ժամկետում (25.12.2016թ.): Շինարարական աշխատանքների   երկրորդ և վերջնական մասի (440 000 000 ՀՀ դրամ արժողությամբ) ավարտի համար ընկերության հետ 08.06.2017թ. կնքված համաձայնագրով ժամկետ է նախատեսվել 2017 թվականի դեկտեմբերի 20-ը:  
Ընթացիկ իրավիճակը և խնդիրները. 
Դեռևս 2017 թվականի գարնանից, պայմանավորված Գյումրի քաղաքի Կումայրու արգելանոցի պահպանման անհրաժեշտությամբ, ՀՀ կառավարության հանձնարարա-կանով տևական ժամանակ քննարկվում էր Գյումրի քաղաքի Ռուսթավելի փողոցի 22/2 հասցեում կառուցվող շենքը այլ գերատեսչության հանձնելու նպատակահարմարության հարցը: Այս հանգամանքը հաշվի առնելով, նշված հասցեում գտնվող շենքի կառուցա-պատման աշխատանքները, անկախ կապալառու ընկերության կամքից, դադարեցվել էին մինչև հարցի վերջնական լուծումը: Արդյունքում, ՀՀ կառավարության կողմից որոշվեց շարունակել կիսատ մնացած աշխատանքները՝ համաձայն պայմանագրով ընկերության ստանձնած պարտավորությունների:
Կապալառու ընկերության տնօրենը 21.11.2017թ. գրությամբ դիմել է ՀՀ ոստիկանությանը՝ խնդրելով մինչև 2018 թվականի օգոստոս երկարաձգել շինարարական աշխատանքների կատարման ժամկետը, քանի որ ընկերությունը իրենից անկախ պատճառներով առաջացած պարապուրդի հետևանքով չի կարող սահմանված ժամկետում ավարտել  շինարարական աշխատանքները և շենքը հանձնել վերջնական շահագործման: 
2. Տվյալ բնագավառում իրականացվող քաղաքականությունը.
Տվյալ բնագավառում շարունակվում է իրականացվել ՀՀ ոստիկանության ստորաբաժանումների շենքային պայմանների բարելավման և բնականոն գործունեության ապահովման, ինչպես նաև պետության առջև կապալառու ընկերության  կողմից պայմանագրով ստանձնած պարտականությունների կատարման նկատմամբ պատշաճ հսկողության իրականացման քաղաքականություն:   
3.Կարգավորման նպատակը և բնույթը. 
Նախագծով նախատեսվում է թույլատրել ՀՀ ոստիկանությանը՝ N ՀՀ ԿԱ Ո-ՄԵԱՊՁԲ-ՇԻՆ/2016/Գ/ՃՈ ծածկագրով պայմանագրի հավելվածում փոփոխություն կատարելու եղանակով սահմանել շինարարական աշխատանքների կատարման ավարտի նոր ժամկետ, որպեսզի կապալառուն հնարավորություն ունենա Գյումրի քաղաքի Ռուսթավելի փողոցի 22/2 հասցեում գտնվող շենքը վերջնական հանձնել շահագործման: 
4. Նախագծի մշակման գործընթացում  ներգրավված անձինք. 
Նախագիծը մշակվել է ՀՀ ոստիկանության կողմից: 
5. Ակնկալվող արդյունքը. 
Նախագծի ընդունման արդյունքում հնարավոր կլինի սահմանվող նոր ժամկետի ավարտի՝ 2018 սեպտեմբերի 1-ի դրությամբ ավարտել Ռուսթավելի փողոցի 22/2 հասցեում գտնվող շենքի կառուցապատման  աշխատանքները և այն հանձնել շահագործման: 

«Գնման պայմանագրում փոփոխություն կատարելու թույլտվություն 
տալու մասին»  ՀՀ կառավարության որոշման ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության մասին


«Գնման պայմանագրում փոփոխություն կատարելու թույլտվություն տալու մասին»  ՀՀ կառավարության որոշման ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանա: 

«Գնման պայմանագրում փոփոխություն կատարելու թույլտվություն 
տալու մասին»  ՀՀ կառավարության որոշման ընդունման դեպքում պետական կամ 
ՏԻՄ բյուջեի եկամուտների ավելացման կամ նվազեցման մասին

«Գնման պայմանագրում փոփոխություն կատարելու թույլտվություն տալու մասին»   ՀՀ կառավարության որոշման ընդունման կապակցությամբ ՀՀ պետական կամ տեղական ինքնակառավարման մարմինների բյուջեում եկամուտների ավելացում կամ նվազեցում տեղի չի ունենա:  

